
Annwyl Huw,  
 

 
Yn dilyn eich llythyr dyddiedig 31 Ionawr 2024 ynghylch Rheoliadau Rheolaethau 
Swyddogol (Estyn Cyfnodau Trosiannol) (Diwygiadau Amrywiol) 2024 a osodwyd gan 
Lywodraeth y DU ar 9 Ionawr ac a ddaeth i rym ar 31 Ionawr 2024, gweler fy ymateb i'ch 
cwestiynau yn Atodiad 1.  
 
 
Yn gywir, 
 
 

 
 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

Atodiad 1 
 

1. Yr offeryn statudol hwn fydd y darn cyntaf o ddeddfwriaeth i weithredu carreg 
filltir gyntaf Model Gweithredu Targed y Ffin (TOM) o 31 Ionawr 2024 ymlaen. A 
allech chi ddarparu rhagor o wybodaeth mewn perthynas â'r ddeddfwriaeth y 
rhagwelir y bydd eu hangen i gyrraedd cerrig milltir yn y dyfodol? 
 
Bydd deddfwriaeth bellach i weithredu'r newidiadau polisi a amlinellir yn y Model 
Gweithredu Targed y Ffini sydd i ddod i rym o fis Ebrill 2024 a deddfwriaeth dros gyfnod 
hwy i weithredu darpariaethau a drefnwyd yn wreiddiol ar gyfer mesur yn Senedd y DU. 
Ymhlith y cyntaf bydd estyniad pellach i'r Cyfnod Llwyfannu Trosiannol i ohirio 
cymhwyso rheolaethau mewn perthynas â nwyddau sy'n symud i Brydain Fawr o 
Iwerddon nes bod dyddiad eto i gytuno arno. Rwy'n rhagweld y bydd llawer o'r rhain yn 
cael eu gwneud ar sail Prydain gyfan, ond byddaf yn ceisio cyngor ar unrhyw 
ddeddfwriaeth newydd ac yn hysbysu'r Pwyllgorau Seneddol perthnasol.  Mae rhagor o 
fanylion ar gael yn Atodiad 2. 
 
Bydd newidiadau hefyd i ddeddfwriaeth Nwyddau Cymwys Gogledd Iwerddon i sicrhau 
bod y budd yn canolbwyntio mwy ar Ogledd Iwerddon a rhoi mynediad dilyffethair i 
farchnad Prydain drwy Iwerddon. Ar y llaw arall, bydd angen deddfwriaeth i sicrhau bod 
nwyddau nad ydynt yn gymwys fel nwyddau o Iwerddon neu'r EU sy'n cael eu cyfeirio 
trwy Ogledd Iwerddon yn destun gwiriadau. 

 
2. Rydych yn datgan yn eich llythyr nad oedd yn bosibl rhoi rhybudd ymlaen llaw i'm 

Pwyllgor o'ch bwriad i gydsynio i'r Rheoliadau gan fod yr offeryn statudol wedi'i 
dderbyn yn ystod y toriad. A allech chi nodi a roddwyd rhybudd ymlaen llaw i chi 
gan Lywodraeth y DU o gwmpas arfaethedig y rheoliadau hyn, ac os felly, pryd y 
cawsoch yr hysbysiad hwn? 
 
Roedd Llywodraeth Cymru yn ymwybodol o'r angen i gyflwyno'r offeryn statudol hwn wrth 
i Weinidogion Cymru gytuno ar gyhoeddi'r Model Gweithredu Targed y Ffin ar 29 Awst 
2023, a oedd yn nodi'r llinell amser ddisgwyliedig ar gyfer cyflwyno'r Model Gweithredu 
Targed. Fodd bynnag, roedd yn rhaid i'm swyddogion sicrhau bod yr offeryn statudol 
perthnasol yn addas i'r diben ac nad oedd yr offeryn yn effeithio ar gymhwysedd 
deddfwriaethol y Senedd, na chymhwysedd gweithredol Gweinidogion Cymru. Dim ond 
ar ôl iddynt weld yr offeryn drafft terfynol oedd hyn yn bosibl.  Er y byddwn yn ystyried pob 
darn o ddeddfwriaeth ar sail ei deilyngdod, rwy'n rhagweld y byddwn yn cymryd 
ymagwedd ar draws Prydain at y ddeddfwriaeth sy'n weddill i weithredu'r Model 
Gweithredu Targed y Ffin.  

 
3. Rydych wedi cyfnewid gohebiaeth o'r blaen â'm Pwyllgor ar y berthynas rhwng 

rheoliadau rheolaethau swyddogol a rhwymedigaethau rhyngwladol, yn enwedig i 
reolau Sefydliad Masnach y Byd a Chytundeb Masnach a Chydweithrediad y DU-
UE. Fe wnaethoch godi pryderon y gallai'r sefyllfa bresennol fod yn anghydnaws â 
rhwymedigaethau'r DU ond mai sefyllfa dros dro oedd hon ac nad Gweinidogion 
Cymru oedd yn gyfrifol am yr anghydnawsedd hwn. A allech roi'r wybodaeth 
ddiweddaraf ynghylch a yw'r rheoliadau hyn yn datblygu'r sefyllfa hon a sut? 

 
 
 
 
 
 
 

 



Mae Llywodraeth y DU wedi cyflwyno sawl hysbysiad mewn perthynas â'r Model 
Gweithredu Targed y Ffin i aelodau Sefydliad Masnach y Byd a hyd yma, nid oes 
unrhyw bryderon masnach penodol wedi'u codi.  Mae Llywodraeth y DU yn parhau i 
ymgysylltu gyda Sefydliad Masnach y Byd ac aelodau’r UE ar faterion sy'n ymwneud â'r 
Model Gweithredu Targed y Ffin ac nid ydym wedi cael gwybod am unrhyw bryderon 
penodol am y ddeddfwriaeth hon ond byddwn yn parhau i hysbysu ac ymgysylltu â 
Sefydliad Masnach y Byd ac aelodau’r UE ar gynlluniau ar gyfer gweithredu'r Model 
Gweithredu Targed y Ffin. 

 
 
 
 

 
  



Atodiad 2  
 
Dull deddfwriaethol disgwyliedig. 
 
Mae Llywodraeth y DU yn disgwyl cyflwyno'r rhan fwyaf o'r Model Gweithredu Targed y Ffin 
(yn amodol ar gydsyniad Gweinidogion Cymru) gan ddefnyddio chwe OS traws-bolisi (gan 
gynnwys yr OS rydych yn gohebu yn ei gylch) i'w gosod mewn trefn fel isod (gall y rhestr 
newid, gan gynnwys offerynnau statudol ychwanegol).  
 
OS  Amseriad  Cynnwys  

Wedi'i wneud 

yn Negyddol  

Gosod  

9 Ionawr 2024  

CIF  

31 Ionawr 2024  

Rheoliadau Rheolaethau Swyddogol (Estyn Cyfnodau 

Trosiannol) (Diwygiadau Amrywiol) 2023  

Bydd yr OS hwn yn cyflwyno tystysgrifau ar nwyddau risg 

canolig penodol o'r UE, yn dod â'r eithriadau o nwyddau sy'n 

symud o ynys Iwerddon i Brydain Fawr o ofynion 

rhaghysbysu ac yn ymestyn y Cyfnod Graddoli Trosiannol tan 

29 Ebrill 2024.  

 

PH/050  

Wedi'i wneud 

yn Negyddol  

Gosod  

04 Ebrill 2024  

CIF 30 Ebrill 2024  

Rheoliadau Rheolaethau Swyddogol ac Amodau 

Ffytoiechydol (Diwygio) 2024 (i'w gadarnhau)  

Mae'r Model Gweithredu Targed yn berthnasol i nwyddau 

RoW ac mae gwiriadau adnabod a ffisegol yn cael eu 

defnyddio ar nwyddau'r UE yn seiliedig ar risg. Gwneir hyn 

trwy ddefnyddio'r Cyfnod Graddoli Trosiannol a'r pwerau sy'n 

bodoli eisoes nes bod gwelliannau wedi'u gwneud i'r 

Rheoliadau Rheolaethau Swyddogol.  

 

OFC/016 

Cadarnhaol 

Drafft 

Gosod  

26 Chwefror 

CIF 30 Ebrill 2024 

Rheoliadau Rheolaethau Swyddogol (Ffioedd a 

Thaliadau) (Diwygio) 2024 (i'w gadarnhau) 

Mae'r OS hwn yn defnyddio adrannau 14(2) a (3) o Ddeddf 

REUL i ddiwygio'r Rheoliadau Rheolaethau Swyddogol. 

Mae'n rhoi mwy o hyblygrwydd o ran defnyddio a phennu 

ffioedd a thaliadau, tra'n cynnal y gofyniad i adennill costau. 

Mae'n galluogi awdurdodau cymwys i weinyddu model codi 

tâl cyson ar draws safleoedd Rheolaethau'r Ffin sy'n cael eu 

rhedeg gan y llywodraeth ym Mhrydain.  

OFC/017  

Cadarnhaol 

Drafft  

Gosod  

20 Mai 2024  

CIF 8 Gorffennaf 

2024  

Rheoliadau Rheolaethau Swyddogol (Model Gweithredu 

Targed y Ffin) 2024   

Yn diwygio'r Rheoliadau Rheolaethau Swyddogol i sicrhau 

bod pwerau ar gael i gyflwyno'r Model Gweithredu Targed yn 

y tymor hir a'r wybodaeth ddiweddaraf dros amser, gan 

ganiatáu ar gyfer categoreiddio risg ar gyfer cynhyrchion 

anifeiliaid, gwiriadau i ffwrdd o'r ffin ac ati.  

 

AH/055  

Wedi'i wneud 

yn Negyddol  

Gosod  

9 Hyd 2024  

CIF 31 Hydref 

2024  

Rheoliadau Rheolaethau Swyddogol (Anifeiliaid, Bwyd 

Anifeiliaid a Bwyd, Iechyd Planhigion etc.) (Diwygio) 

(Rhif 1) 2024 (i'w gadarnhau)  

Gwneir rheoliadau gan ddefnyddio pwerau diwygiedig yn y 

Rheoliadau Rheolaethau Swyddogol yn dilyn OFC/017.  

 

OFC/011  

Wedi'i wneud 

yn Negyddol  

I’w gadarnhau 

ddiwedd 

2024/dechrau 

2025  

Rheoliadau Rheolaethau Swyddogol (Anifeiliaid, Bwyd 

Anifeiliaid a Bwyd, Iechyd Planhigion etc.) (Diwygio) 

(Rhif 2) 2024 (i'w gadarnhau)  

Gwneir rheoliadau gan ddefnyddio pwerau diwygiedig yn y 

Rheoliadau Rheolaethau Swyddogol yn dilyn OFC/017.  

  

 


